                                              Қырҭтәыла азакәан
                              Заатәи, ашколаҟынӡа ааӡареи аҵареи иазкны      
                                 (2023 шықәса ԥхынгәымза 1 аҭагылазаашьала)

  Ахәҭаҷ 1. Азакәан аҭыԥ ақәҵара асфера
  Ари азакәан иарманшәалоит Қырҭтәыла аҟны заатәи, ашколаҟынӡа ааӡареи аҵареи азеиԥш рызнеишьа, арҿиара, ахаҭабзиара арманшәалараз азинтә ҵаҵӷәқәа, заатәи, ашколаҟынӡа ааӡареи аҵареи аусбарҭақәа раорганизациатә структура, ишьақәнаргылоит урҭ раԥҵара, русура, руалԥшьақәа рҵас, иара убас урҭ равторизациа ахымԥадатәира. Ари азакәан иҳәаақәнаҵоит аҳәынҭқарратә аорганқәа, амуниципалитетқәа, даҽа аиуристтә хаҿқәа рҭакԥхықәра, иара убас ашколаҟынӡа ааӡареи аҵареи рфинансыркра апринципқәа.

  Ахәҭаҷ 2. Қырҭтәыла азакәанԥҵара заатәи, ашколаҟынӡа ааӡареи аҵареи асфераҟны
  Заатәи, ашколаҟынӡа ааӡареи аҵареи асфераҟны Қырҭтәыла азакәанԥҵара ишьақәнаргылоит Қырҭтәыла аконституциа, Қырҭтәыла адунеижәларбжьаратәи аиқәышаҳаҭрақәа, Қырҭтәыла аоргантә закәан "Аҭыԥантәи ахатәнапхгара акодекс", ари азакәан, Қырҭтәыла даҽа азакәанԥҵаратә актқәа, азакәан иаҵанакуа анормативтә актқәа.

  Ахәҭаҷ 3. Атерминқәа алыркаара рзура 
  Ари азакәан ахықәкқәарзы уи аҟны ихархәоу атерминқәа ирымоуп анаҩстәи аҵакы: 
  а) заатәи ааӡареи аҵареи - аира аҟынтә 2 шықәсанӡа (заатәи) ақәра змоу ахәыҷы, уи иани иаби/азакәантә хаҭарнак ирыдгалоу амаҵзура, иарбану излоу: ани аби/азакәантә хаҭарнак рҵара, авагылара, иарбоу ақәра змоу ахәыҷы ихылаԥшратә аусбарҭа, агәабзиара ахьчара, акрыфара, агигиена, асанитартә ашәарҭадара, ахәыҷқәа заатәи ринтервенциеи ринклиузивтә аҵара амаҵзурақәа;
  б) ашколаҟынӡа ааӡареи аҵареи - 2 шықәса ақәра аҟынтә азеиԥш аҵара алагамҭатә шаҿа актәи акласс дҭалаанӡа ахәыҷы зегьрыла ирҿиара арманшәалараз иара идгалоу ааӡаратә, арҵаратә маҵзура; ашколаҟынӡа ааӡареи аҵареи ихымԥадатәиу акомпенсациа ашколтә азыҟаҵаратә программа;
  г) заатәи,  ашколаҟынӡа  аҵара аҳәынҭқарратә стандарт - адокумент, иарбану иҳәаақәызҵоу аира аҟынтә ашколтә азыҟаҵаратә программа иалагаанӡа ахәыҷы зегьрыла ирҿиаразы инагӡатәу алҵшәақәа, арҵаратә программа ахаҭабзиаратә аҟазшьрбагақәа;
 д) ашколтә азыҟаҵаратә программа - ашколтә азыҟаҵаратә аҵаратә аҳәынҭқарратә астандарт иашьаҭакны ирмазеиу арҵаратә программа, иарбану иацхраауа ари астандартла ишьақәгылоу алҵшәақәа рынагӡара;
  е) ашколтә азыҟаҵаратә аҵаратә аҳәынҭқарратә стандарт - адокумент, иарбану иҳәаақәызҵоу азеиԥш аҵара алагамҭатә шаҿа актәи акласс дҭалаанӡа ахәыҷы зегьрыла ирҿиара, ашколтә азыҟаҵара ацхраараз инагӡатәу алҵшәақәа, арҵаратә программа ахаҭабзиара аҟазшьрбагақәа;
  в) аусбарҭа - Қырҭтәыла азакәанԥҵара иашьашәаланы иаԥҵоу аиуристтә хаҿы, дарбану иацхраауа заатәи ааӡареи аҵареи амаҵзура ма ашколаҟынӡа ааӡареи аҵареи амаҵзура адгалара ма мацара ашколтә азыҟаҵаратә программа анагӡара;
  з) ауаажәларратә аусбарҭа - аусбарҭа, иарбану аԥҵара, анапхгара иазызуа  амуниципалитет ма уи ала иаԥҵоу инаплактәым (икоммерциатәым) аиуристтә хаҿы;
  ҭ) ааӡаҩ-апедагог - ахаҿы, дарбану аусбарҭаҿ ааӡаратә-апедагогиатә маҵзура назыгӡоу; ааӡаҩ-апедагог ипрофессиатә стандарт ишьақәнарӷәӷәоит Қырҭтәыла аиҳабыра;
  и) ааӡаҩ - ахаҿы, дарбану ааӡаҩ-апедагог ицхраауа, ааӡаратә функциақәа назыгӡоу;
  к) ахәыҷы - Қырҭтәыла атәылауаҩ, атәым ҳәынҭқарра атәылауаҩ, Қырҭтәыла аҟны астатус змоу атәылауаҩра змам ахаҿы аира аҟынтә "Азеиԥш ҵара иазкны" Қырҭтәыла азакәанла иазгәаҭоу азеиԥш ҵара алагамҭатә шаҿа актәи аклассаҿ аҵара далагаанӡа;
  л) аинклиузивтә ҵара - арҵаратә азнеира, зыҩныҵҟагьы арҵаратә система иацхраауа аусбарҭаҿ ахәыҷқәа зегь аҵара бзиа рыҭара урҭ риндивидуалтә ҭаххарақәа разгәаҭарала, ахәыҷы ицәеижьтә, адырратә, асенсортә, асоциалтә, аемоциатә, алингвисттә, аетникатә, арассатә, арелигиатә, агендертә ма даҽа аҟазшьрбагақәа ирыхәамԥшыкәа;
  м) авторизациа - заатәи ааӡареи аҵареи аусбарҭа ма ашколаҟынӡа ааӡареи аҵареи аусбарҭа астатус аиура апроцедура;
  н) ауаажәларратә аусбарҭа аконсультациатә ахеилак (анаҩстәиаан - аконсультациатә ахеилак) ари азакәанла иазгәаҭоу, ауаажәларратә аусбарҭаҿ иҟоу ахеилак, иарбану ари аусбарҭақәа аеффекла рфункционалра иацхраауа;
  о) ани аби/азакәантә хаҭарнак иҵара, ицхыраара - заатәи, ашколаҟынӡа ааӡареи аҵареи аҵакы, иара убас ахәыҷы иҵареи ирҿиареи ацхраара иазкны заатәи, ашколаҟынӡа ааӡареи аҵареи апрограммақәа рҿы иалахәу ахәыҷы иани иаби/азакәантә хаҭарнак ихдырра арҳаракра аиндивидуалтә ма агәыԥтә аиԥыларақәа рыла;
  п) ақәымчра ахаҿы ила ахәыҷы изинқәеи ихақәиҭрақәеи реилагара ауаҩытәыҩсатә, апсихологиатә, аекономикатә, асексуалтә аныррала ма адцаларала, иара убас атәамбарала (агәхьаамкрала азнеира), иарбану ишиашоу агәҭакыла ма агәҭакыда инагӡахаз/инагӡахоу.

  Ахәҭаҷ 4. Ашколаҟынӡа ааӡареи аҵареи апринципқәа
  1. Қырҭтәыла аҟны ирманшәалоуп ашколаҟынӡа ааӡареи аҵареи ауаажәларратә аусбарҭаҿ ахәыҷқәа хәыда-ԥсада рааӡареи рҵареи, иара убас урҭ рыкраҿара Қырҭтәыла азакәанԥҵарала ишьақәгылоу ҵасла.
  2. Ашколаҟынӡа ааӡареи аҵареи, урҭ рыбжьара, ашколтә азыҟаҵаратә программа, ахатәгәаԥхаралоуп, еицырзеиԥшу, зызнеира мариоу иашьашәалоу ақәра зегь ахәыҷқәа рзы.
  3. Амуниципалитет иауалԥшьоуп иаԥнаҵар, иацхраар ашколаҟынӡа ааӡареи аҵареи, урҭ рыбжьара, ашколтә азыҟаҵаратә программа, ахәыҷқәа рыдгалара Қырҭтәыла азакәанԥҵара (урҭ рыбжьара, абри азакәани Қырҭтәыла аиҳабыреи рнормативтә актқәа) иашьашәаланы.
  
  Ахәҭаҷ 5. Аусбарҭаҿ аҵара абызшәа 
  1. Аусбарҭаҿ аҵаратә бызшәоуп ақырҭуа, Аԥсны Автономтә Республикаҿ - иара убас аԥсуа.
  2. Аусбарҭа азинмчра амоуп абызшәатә аиҵарақәа ахаҭарнак ахәыҷқәа абызшәатә ахәҭазаарақәа разгәаҭарала ирыднагалар абри азакәанла иҳәаақәҵоу аҳәынҭқарратә арҵаратә стандарт иашьашәалоу апрограммақәа, аресурсқәа аҳәынҭқарратә еиԥш, убас урҭ рхатәы бызшәала.
  3. Аусбарҭа азинмчра амоуп ахәыҷқәа ирыднагалар ааӡаратә, арҵаратә маҵзура урҭ рхатәы ма иҳәынҭқарратәым бызшәала, ахы ианархәар абри азакәанла иҳәаақәҵоу аҳәынҭқарратә арҵаратә стандартқәа ирышьашәалоу арҵаратә программақәа, аресурсқәа.

  Ахәҭаҷ 6. Ахәыҷқәа рыхьчара
  1. Аусбарҭаҿ ахәыҷы иахь иарбанызаалак ақәымчра азин ыҟаӡам.
  2. Аусбарҭа иауалԥшьоуп иарманшәалар, аусбарҭа ааӡаҩ-апедагог, ааӡаҩ, даҽа аперсонал ирымазарц, рхы иадырхәарц ақәымчра злам ахылаԥшреи ааӡареи аметодқәа, иара убас урҭ ирымазарц аинформациа ахәыҷы иахь ақәымчра алҵшәақәеи аҭакԥхықәреи аформақәа ирызкны.
  3. Аусбарҭа ааӡаҩ-апедагог, ааӡаҩ, даҽа аперсонал разыҟаҵара, реиҭазыҟаҵара иалазароуп урҭ рҵара ахәыҷы изеиӷьу аинтересқәа рыпринцип ахьчара, ахәыҷы иахь ақәымчра азин аҟазаара, ахәыҷы ихатә хымҩаԥгашьа аҭыԥ ақәҵараз аеффекттә азыҟаҵара, ишәарҭам/ақәымчра злам аҭагылазаашьа арманшәаларазы иахәҭоу аҵареи аԥышәа-ашьцыларақәа ирызкны.
  4. Аусбарҭа иауалԥшьоуп иарманшәалар ахәыҷы иахь ақәымчра ахы аԥыргара (урҭ рыбжьара, ахәыҷы иани иаби/азакәантә хаҭарнак иҵара, аинформациаҭара), аидентификациа, ахәшьараҭара, уи иазкны ардырра, уи азы иашьашәалоу аҭак аҟаҵара ахәыҷы ихьчараз ахырхаратә (ареферирра) апроцедурақәа ирышьашәаланы.
  5. Ахәыҷы иахь ақәымчра аарԥшреи ахәыҷы иахь ақәымчра иазкны аинформациеи иашьашәалоу аҳәынҭқарратә аорган адгалара ауалԥшьа анагӡара иарҿиоит аҭакԥхықәра Қырҭтәыла азакәанԥҵарала ишьақәгылоу ҵасла.
  6. Аусбарҭа иауалԥшьоуп аусбарҭаҿ далнахыр ахәыҷқәа рахь ақәымчра ахы аԥыргаразы, ахәыҷқәа ақәымчра аҟынтә рыхьчаразы аҭаԥхықәра зду ахаҿы.


Ахы II. Аҳәынҭқарратә аорганқәа, амуниципалитетқәа рзинмчрақәа/руалԥшьақәа заатәи, ашколаҟынӡа ааӡареи аҵареи асфераҟны

  Ахәҭаҷ 7. Қырҭтәыла аиҳабыра азинмчрақәа/ауалԥшьақәа заатәи, ашколаҟынӡа ааӡареи аҵареи асфераҟны
  Қырҭтәыла аиҳабыра атәыла аҵакырадгьыл зегь аҟны еиҟароу, зхаҭабзиара ҳараку, ахәыҷы изеиӷьу аинтересқәа рыхьчара апринцип иашьаҭаку заатәи, ашколаҟынӡа ааӡареи аҵареи адгаларазы инанагӡоит анаҩстәи азинмчрақәа, инанагӡоит анаҩстәи ауалԥшьақәа:
  а) ахәыҷы, уи иани иаби/азакәантә хаҭарнак рзинқәа азинтә амҩақәҵара аҩныҵҟа иацхраауеит заатәи, ашколаҟынӡа аҵара, урҭ рыбжьара, ашколтә азыҟаҵаратә программа, еицырзеиҧшу азнеишьа;
  б) ишьақәнаргылоит аусбарҭақәа равторизациа аҵас;
  г) Қырҭтәыла аҵареи аҭҵаарадырреи рминистрра адгаларала ишьақәнарӷәӷәоит заатәи, ашколаҟынӡа ааӡареи аҵареи аҳәынҭқарратә стандартқәа, урҭ рыбжьара, ашколтә азыҟаҵаратә арҵаратә аҳәынҭқарратә стандарт, иарбану еиҭагәаҭареи арҿиареи ианеиҵаха 5 шықәса рахь знык иаҵанакуеит;
  д) Қырҭтәыла аҵареи аҭҵаарадырреи рминистрра адгаламҭала ишьақәнарӷәӷәоит ааӡаҩ-апедагог ипрофессиатә стандарт;
  е) аусбарҭаҿ асанитартә-агигиенатә нормақәа рыхьчара аҵасқәа рышьақәыргыларазы Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара аминистрра адгаламҭала ишьақәнарӷәӷәоит атехникатә регламент;
  в) аусбарҭаҿ акрыфара аиҿкааразы, араион акрыфаратә аԥсазааратә нормақәа рышьақәыргыларазы Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара аминистрра адгаламҭала ишьақәнарӷәӷәоит атехникатә регламент;
  з) Қырҭтәыла аекономикеи аихьӡара змоу арҿиареи рминистрра адгаламҭала ишьақәнарӷәӷәоит атехникатә регламент аусбарҭа аргылара-ахыбра, аинфраструктуреи аматериалтә-атехникатә базеи, аргылара-ахыбра аиҿкаара иазкны;
  ҭ) иацхраауеит аусбарҭа аинфраструктуратә арҿиара;
  и) Қырҭтәыла аҵареи аҭҵаарадырреи рминистрра, Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара аминистрра, Қырҭтәыла аекономикеи аихьӡара змоу арҿиареи рминистрра, Қырҭтәыла аԥсабара ахьчареи ақыҭа-нхамҩатә аминистрреи радгаламҭала ишьқәнарӷәӷәоит амуниципалитет ала аусбарҭақәа рреестр аусмҩаԥгара аҵас, абри ареестраҿ иалагалатәу адыррақәеи аиндикаторқәеи реиқәыԥхьаӡа;
  к) инанагӡоит Қырҭтәыла азакәанԥҵарала иҳәаақәҵоу даҽа азинмчрақәак, инанагӡоит даҽа уалԥшьақәак. 
  Қырҭтәыла 2017 шықәса  ԥхынҷкәынмза 7 азакәан №1639 – авебдаҟьа, 14.12.2017 ш.
Қырҭтәыла 2018 шықәса  ԥхынгәымза 5 азакәан №3104 – авебдаҟьа,  11.07.2018 ш.
Қырҭтәыла 2021 шықәса хәажәкырамза 16 азакәан №366 – авебдаҟьа, 18.03.2021 ш

  Ахәҭаҷ 8. Қырҭтәыла аҵареи аҭҵаарадырреи рминистрра азинмчрақәа/ауалԥшьақәа ашколаҟынӡа ааӡареи аҵареи асфераҟны
  Қырҭтәыла аҵареи аҭҵаарадырреи рминистрра ашколаҟынӡа ааӡареи аҵареи асфераҟны Қырҭтәыла азакәанԥҵара - Қырҭтәыла аконституциа, Қырҭтәыла адунеижәларбжьаратәи аиқәышаҳаҭрақәа, абри азакәан, Қырҭтәыла даҽа азакәанқәак, азакәан иаҵанакуа актқәа ирышьаҭакны:
  а) аус аднаулоит, Қырҭтәыла аиҳабыра ашьақәырӷәӷәаразы иаднагалоит ашколаҟынӡа ааӡареи аҵареи аҳәынҭқарратә стандартқәа, урҭ рыбжьара, ашколтә азыҟаҵаратә арҵаратә аҳәынҭқарратә стандарт, зынагӡара арманшәалара ихымԥадатәиуп амуниципалитетқәа рзы;
  б) аус аднаулоит, Қырҭтәыла аиҳабыра ашьақәырӷәӷәаразы иаднагалоит ааӡаҩ-апедагог ипрофессиатә стандарт;
  г) аус аднаулоит, ишьақәнарӷәӷәоит ааӡаҩ ипрофессиатә арҵаратә стандарт;
  д) аинклиузивтә ҵара апринципқәа разгәаҭарала иармазеиуеит арҵаратә ресурсқәа рсиа, аметодологиатә ресурсқәа, иацхраауеит абри аресурсқәа амуниципалитетқәа имарианы иазнеиртә;
  е) ашколаҟынӡа ааӡареи аҵареи аҳәынҭқарратә стандартқәа раԥҵара, арҿира, аиӷьтәра иахықәкны аус аднаулоит аусбарҭаҿ амониторингтә система, инанагӡоит амониторинги ахәшьараҭареи, иармазеиуеит иашьашәалоу арекомендациақәа;
  в) аус аднаулоит ааӡаҩ-апедагогцәа рыпрофессиатә арҿиараз атренинг-амодульқәа, иацхраауеит амуниципалитетқәа урҭ реиҭазыҟаҵараз;
  з) иацхраауеит аинклиузивтә ашколаҟынӡа ааӡареи аҵареи иазкны ауаажәларра аинформациарыҭара;
  ҭ) инанагӡоит Қырҭтәыла азакәанԥҵарала иҳәаақәҵоу даҽа азинмчрақәак, инанагӡоит даҽа уалԥшьақәак.
   Қырҭтәыла 2018 шықәса  ԥхынгәымза 5 азакәан №3104 – авебдаҟьа,  11.07.2018 ш.
  Қырҭтәыла 2018 шықәса  цәыббрамза 20 азакәан №3449 – авебдаҟьа, 09.10.2018 ш.
  Қырҭтәыла 2021 шықәса хәажәкырамза 16 азакәан №366 – авебдаҟьа, 18.03.2021 ш

  Ахәҭаҷ 9. Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара аминистрра азинмчрақәа/ауалԥшьақәа заатәи ашколаҟынӡа ааӡареи аҵареи асфераҟны
  Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара аминистрра заатәи ашколаҟынӡа ааӡареи аҵареи асфераҟны Қырҭтәыла азакәанԥҵара - Қырҭтәыла аконституциа, Қырҭтәыла адунеижәларбжьаратәи аиқәышаҳаҭрақәа, аилаӡарақәа, абри азакәан, Қырҭтәыла даҽа азакәанқәак, азакәан иаҵанакуа актқәа ирышьаҭакны:
  а) аусбарҭаҿ асанитартә-агигиенатә нормақәа рыхьчара аҵасқәа рышьақәыргыларазы аус аднаулоит атехникатә регламент, уи ашьақәырӷәӷәаразы иаднагалоит Қырҭтәыла аиҳабыра;
  б) аусбарҭаҿ акрыфара аиҿкааразы, араион акрыфаратә аԥсазааратә нормақәа рышьақәыргыларазы Қырҭтәыла аԥсабара ахьчареи ақыҭа-нхамҩатә аминистрреи аҟны аусеицзурала аус аднаулоит атехникатә регламент, уи ашьақәырӷәӷәаразы иаднагалоит Қырҭтәыла аиҳабыра;
  г) иалахәуп ақәымчра аҟынтә ахәыҷқәа рыхьчара апроцессаҿ ахәыҷқәа рыхьчараз ахырхаратә (ареферирра) апроцедурақәа ирышьашәаланы;
  д) инанагӡоит Қырҭтәыла азакәанԥҵарала иҳәаақәҵоу даҽа азинмчрақәак, инанагӡоит даҽа уалԥшьақәак.
  Қырҭтәыла 2017 шықәса  ԥхынҷкәынмза 7 азакәан №1639 – авебдаҟьа, 14.12.2017 ш.
Қырҭтәыла 2018 шықәса  ԥхынгәымза 5 азакәан №3104 – авебдаҟьа,  11.07.2018 ш.


  Ахәҭаҷ 10. Амуниципалитет азинмчрақәа/ауалԥшьақәа ашколаҟынӡа ааӡареи аҵареи асфераҟны 
  1. Амуниципалитет азинмчрақәа/ауалԥшьақәа ашколаҟынӡа ааӡареи аҵареи асфераҟны Қырҭтәыла азакәанԥҵара - Қырҭтәыла аконституциа, Қырҭтәыла адунеижәларбжьаратәи аиқәышаҳаҭрақәа, аилаӡарақәа абри азакәан, Қырҭтәыла даҽа азакәанқәак, азакәан иаҵанакуа актқәа ирышьаҭакны иалоуп:
  а) аҳәынҭқарратә стандартқәа ирышьашәалоу ашколаҟынӡа ааӡареи аҵареи амаҵзура адгалараз ацхраара;
  б) еиҟараны узызнеиша, аинклиузивтә ашколаҟынӡа ааӡареи аҵареи адгалараз ацхраара;
  г) ашколаҟынӡа ааӡареи аҵареи адгалара апроцессаҿ ахәыҷы, уи иани иаби/азакәантә хаҭарнак рзинқәа рыхьчара, апату ақәҵара ацхраара;
  д) аусбарҭа апрограммаҿ ахәыҷы иани иаби/азакәантә хаҭарнак ралахәра ацхраара;
  е) ашколаҟынӡа ааӡареи аҵареи амаҵзура авторизациа астандартқәа реишьашәалара ашьақәыргыларазы амониторингтә, ахәшьараҭаратә, аҳасабырбатә система аус адулареи уи афункционалреи ацхраара;
  в) ауаажәларратә аусбарҭа аҭаххарақәа разгәаҭарала ашықәстәи амуниципалтә программеи афинанстә аплани армазеира;
  з) абри азакәанла иазгәаҭоу даҽа азинмчрақәак рынагӡара, даҽа уалԥшьақәак рынагӡара.
  2. Амуниципалитетқәа ахәыҷқәа иашьашәалоу рырҿиаразы, ашколазы азыҟаҵараз иацхраауеит иӷәӷәоу, иҵысуа ашколаҟынӡа ааӡареи аҵареи асистема аԥҵара, иарбану анаҩстәи апринципқәа ирықәныҟәоит:
  а) аҳәынҭқарратә стандарт иашьашәалоу ашколаҟынӡа ааӡареи аҵареи еицырзеиԥшны азнеира, ахәыҷы ауаҩытәыҩсатә, аилкааратәи, асенсортә, асоциалтә, аемоциатә, алингвисттә, аетникатә, арассатә, арелигиатә, агендертә ма даҽа иҟазшьрбагақәак ирыхәамԥшыкәа;
  б) Қырҭтәыла, адунеижәларбжьаратәи азакәанԥҵарала ишьақәгылоу аҵара азин, ахәыҷы, уи иани иаби/азакәантә хаҭарнак даҽа изинқәак рыцхыраара;
  г) аҳәынҭқарратә стандарт иашьашәалоу амаҵзура аԥҵаразы иашьашәалоу аҭагылазаашьақәа реиҿкаара;
  д) ашколаҟынӡа ааӡареи аҵареи амаҵзура адгалараз ихаҭәаау ауалԥшьеи акәеикәеиреи арманшәалара;
  е) ахәыҷы иани иаби/азакәантә хаҭарнак рыҟны, ауаажәларра рыҟны аеффектла рзыҟазаара арманшәалара.
  3. Аҳәынҭқарратә стандарт иашьашәалоу ашколаҟынӡа ааӡареи аҵареи амаҵзура аԥҵаразы амуниципалитетқәа:
  а) иҭырҵаауеит амуниципалтә ҭаххарақәа, аԥлан рыларҵоит аҭыԥантәи аресурсқәа, иҳәаақәырҵоит абиуџьеттә капитал;
  б) иацхраауеит ааӡаҩ-апедагогцәа реиҭазыҟаҵара Қырҭтәыла аҵареи аҭҵаарадырреи рминистрра ала аус зыдулоу ааӡаҩ-апедагогцәа рыпрофессиатә арҿиараз атренинг-амодульқәа ирышьашәаланы;
  г) иацхраауеит аусбарҭақәа, урҭ рмаҵзурақәа рзы ишьақәгылоу астандартқәа рынагӡара аконтроль;
  д) аусбарҭақәа рперсоналаз ишьақәдыргылоит аусуратә инструкциақәа, ахымҩаԥгашьеи аетикеи анормақәа, иацхраауеит урҭ рынагӡара;
  е) ишьақәдыргылоит ауаажәларратә аусбарҭа адиректор ихымԥадатәиу иҭаххарақәа, 5 шықәса рахь знык аконтроль азыруеит абри аҭаххарақәа реишьашәалара;
  в) иацхраауеит аусбарҭақәа рыҩныҵҟатәи мониторингтә, ахәшьараҭаратә, аҳасабырбатә система афункционалра;
  з) амуниципалитетқәа рыла аус зыдулоу аусбарҭақәа рмониторингтә система иашьашәаланы ласс-лассы инарыгӡоит аусбарҭақәа рмониторинг, изхықәку авторизациатә программақәа равторизациатә аҵас иашьашәаланы анагӡара агәаҭара;
  ҭ) ишьақәдырӷәӷәоит аусбарҭаҿ аус зуа ахаҿы иҟны ишьҭаҵоу аџьаустә еиқәышаҳаҭра ихымԥадатәиу аԥҟарақәа апрофессиатә аимадара аҟны иҟалараны иҟоу аконсультациала.
  4. Амуниципалитетқәа абри азакәанла иазгәаҭоу азинмчрақәа рынагӡара идырманшәалоит амуниципалитет америа иашьашәалоу аструқтурак ма абри ахықәкыла иаҭоу инаплактәым (икоммерциатәым) аиуристтә хаҿы ила.
   Қырҭтәыла 2017 шықәса  ԥхынҷкәынмза 26 азакәан №1261 – авебдаҟьа, 29.07.2017 ш.
Қырҭтәыла 2018 шықәса  ԥхынгәымза 5 азакәан №3104 – авебдаҟьа,  11.07.2018 ш.
Қырҭтәыла 2021 шықәса хәажәкырамза 16 азакәан №366 – авебдаҟьа, 18.03.2021 ш


  Ахәҭаҷ 11. Ауаажәларратә азин аиуристтә хаҿы - афатә аалыҵкәа рмилаҭтә агентра азинмчра заатәи, ашколаҟынӡа ааӡареи аҵареи асфераҟны
  Ауаажәларратә азин аиуристтә хаҿы - афатә аалыҵкәа рмилаҭтә агентра игәанаҭоит аусбарҭаҿ афатә аалыҵкәа аԥырхагадара Қырҭтәыла азакәанԥҵарала ишьақәгылоу ҵасла.

  Ахәҭаҷ 12. Ауаажәларратә азин аиуристтә хаҿы - Қырҭтәыла астатистика амилаҭтә усура азинмчра заатәи, ашколаҟынӡа ааӡареи аҵареи асфераҟны
  1. Ауаажәларратә азин аиуристтә хаҿы - Қырҭтәыла астатистика амилаҭтә усура ирыланарҵәоит амуниципалитетқәа рҟынтә ироуз астатистикатә информациа.
  2. Абри ахәҭаҷ актәи апунктла иазгәаҭоу астатистикатә информациа амуниципалитетқәа ирыхәаԥшны иалоуп анаҩстәи азҵаарақәа:
  а) аусбарҭақәа рхыҧхьаӡара;
  б) аусбарҭа арҵаратә-ааӡаратә программаҿ иалоу ахәыҷқәа рхыԥхьаӡара;
  г) ааӡаҩ-апедагогцәа/ааӡаҩцәа рхыҧхьаӡара;
  д) заатәи, ашколаҟынӡа ааӡареи аҵареи амаҵзура адгалара иадҳәалоу даҽа аинформациак - ауаажәларратә азин аиуристтә хаҿы - Қырҭтәыла астатистика амилаҭтә усура аҭаххара иашьаҭакны.

                                  Ахы III. Аусбарҭа аԥҵара, авторизациа

  Ахәҭаҷ 13. Аусбарҭа аԥҵара, уи аорганизациатә-азинтә форма
  1. Аусбарҭа иҟалар алшоит иаԥҵахар хаҭалатәи азин анаплактәы (акоммерциатә) аиуристтә хаҿы ма инаплактәым (икоммерциатәым) аиуристтә хаҿы иорганизациатә-изинтә формала.
  2. Амуниципалитет ма уи ала аиҭоу инаплактәым (икоммерциатәым) аиуристтә хаҿы азинмчра имоуп аусбарҭа иаԥиҵар мацара инаплактәым (икоммерциатәым) аиуристтә хаҿы иорганизациатә-изинтә формала.
  
  Ахәҭаҷ 14. Аусбарҭа авторизациа
  1. Заатәи, ашколаҟынӡа ааӡареи аҵареи амаҵзура адгалара анагӡаразы аусбарҭа иауалԥшьоуп иахысыр авторизациа.
  2. Аусбарҭа ала авторизациа ахысра, иара убас аусбарҭа авторизациа аанкылареи аҟәыхреи аҵас ишьақәыргылахоит Қырҭтәыла аиҳабыра ақәҵарала.
  3. Аусбарҭа авторизациа инананагӡоит амуниципалитет америа иашьашәалоу аструқтурак.
  4. Амуниципалитет иашьашәалоу аусура аусбарҭа авторизациа иахықәкны игәанаҭоит аусбарҭа аԥҟарақәа убри азакәанқәа, иашьашәалоу азакәан иаҵанакуа актқәа рыла ишьақәыргылоу аҭаххарақәа рышьашәалара.
  5. Аусбарҭа авторизациа хәыда-ԥсадоуп. 
  6. Амуниципалитеттә орган иауалԥшьоуп имҩаԥнагар аусбарҭақәа рреестр, еизнагар, уи аҟны ианнаҵар адыррақәа Қырҭтәыла аиҳабыра ала ишьақәырӷәӷәоу амуниципалитет ала аусбарҭақәа рреестр аусмҩаԥгара аҵас, абри ареестраҿ иҭагалатәу адыррақәа, аиндикаторқәа реиқәыԥхьаӡа иашьашәаланы, иарманшәалар адыррақәа раартызаара, иднагалар урҭ ауаажәларратә азин аиуристтә хаҿы - Қырҭтәыла астатистика амилаҭтә усура абри азакәан 12-тәи ахәҭаҷ иашьашәаланы. Амуниципалитет америа иашьашәалоу аструқтурак аҭаԥхықәра адуп иадгалоу адыррақәа риашаразы.
  Қырҭтәыла 2017 шықәса  ԥхынҷкәынмза 26 азакәан №1261 – авебдаҟьа, 29.07.2017 ш.


  Ахәҭаҷ 15. Аусбарҭа авторизациа аԥҟарақәа 
  1. Авторизациа иашьҭоу аиуристтә хаҿы/авторизациа зызуу аусбарҭа иарманшәалоит авторизациатә хаҿқәа:
  а) аусбарҭаҿ аҵара/арҵара инагӡахозар ашколаҟынӡа ааӡареи аҵареи аҳәынҭқарратә стандартқәа, урҭ рыбжьара, ашколтә азыҟаҵаратә арҵаратә аҳәынҭқарратә стандарт, иашьашәаланы;
  б) аусбарҭа аргылара-ахыбра, аинфраструктуреи аматериалтә-атехникатә базеи, аргылара-ахыбра аиҿкаара иашьашәалозар Қырҭтәыла аиҳабыра ала ишьақәырӷәӷәоу иашьашәалоу атехникатә регламент;
  г) аусбарҭаҿ асанитартә-агигиенатә ҭагылазаашьақәа иашьашәалозар Қырҭтәыла аиҳабыра ала ишьақәырӷәӷәоу иашьашәалоу атехникатә регламент;
  д) аусбарҭаҿ акрыфара аиҿкаара, араион акрыфаратә аԥсазаара иашьашәалозар Қырҭтәыла аиҳабыра ала ишьақәырӷәӷәоу иашьашәалоу атехникатә регламент;
  е) аусбарҭаҿ ауаҩратә ресурс аквалификациа, аԥышәара иақәнагозар Қырҭтәыла аиҳабыра ала ишьақәырӷәӷәоу ааӡаҩ-апедагог ипрофессиатә стандарт, даҽа аперсоналаз амуниципалитет ала ишьақәыргылоу астандартқәа.
  2. Аусбарҭа ала авторизациа ахысра ашьҭахь абри ахәҭаҷ актәи апунктла ишьақәыргылоу аҭаххарақәа реилагара иарҿиоит аусбарҭа авторизациа аанкылара ма аҟәыхра.


  Ахәҭаҷ 16. Аусбарҭа авторизациа аҿҳәара 
  Аусбарҭа авторизациа аҿҳәароуп 4 шықәса.

                                                          Ахы IV. Аусбарҭа
  Ахәҭаҷ 17. Аусбарҭа азинқәа, ауалԥшьақәа ахәыҷқәа, урҭ рани раби/азакәантә хаҭарнак рзы
  1. Аусбарҭа инананагӡоит заатәи, ашколаҟынӡа ааӡареи аҵареи амаҵзура адгалара.
  2. Аусбарҭа иарманшәалоит:
  а) Қырҭтәыла, адунеижәларбжьаратәи азакәанԥҵарала ишьақәгылоу аҵара азин, ахәыҷы, уи иани иаби/азакәантә хаҭарнак даҽа изинқәак рыхьчареи апату рықәҵареи;
  б) аусбарҭазы ишьақәыргылоу астандартқәа рыхьчара;
  г) аинклиузивтә ҵара, ақәымчра аҟынтә ахәыҷы ихьчара, ашәарҭадара, асанитарта, агигиена иадҳәалоу астандартқәа ирышьашәаланы аусбарҭа астратегиа аус адулара;
  д) заатәи, ашколаҟынӡа ааӡареи аҵареи амаҵзура адгалара ихаҭәааны акәеикәеира;
  е) ахәыҷқәа рани раби/азакәантә хаҭарнак, ауаажәларра аеффекла рзыҟазаара;
  в) ахәыҷы изы ахатә зинқәеи ахьчаратә механизмқәеи ирызкны аинформациа уи иқәра, аиндивидуалтә алшарақәа ирышьашәаланы, ахәыҷы изы дзызнеиша акоммуникациатә хархәагақәа радгалара.
  3. Ауаажәларратә аусбарҭа иарманшәалоит:
  а) заатәи, ашколаҟынӡа ааӡареи аҵареи еицырзеиҧшу азнеишьа ахәыҷқәа зегь рзы, урҭ ауаҩытәыҩсатә, апсихологиатә, асенсортә, асоциалтә, аемоциатә, алингвисттә, аетникатә, арассатә, арелигиатә, агендертә ма даҽа рҟазшьрбагак иамыхәаԥшыкәа;
  б) заатәи, ашколаҟынӡа ааӡареи аҵареи амаҵзура адгалара апроцессаҿ ахәыҷқәа рани раби/азакәантә хаҭарнакцәа ралахәра.
  4. Аусбарҭа иауалԥшьоуп иацхраар ашколаҟынӡа ааӡареи аҵареи апроцессаҿ ахәыҷы испорттә активра, изхықәкхаракәу заатәи ақәраҿ ахәыҷы иԥсҭазаара агәабзиара змоу аҵас ашьақәыргылара.
  Қырҭтәыла 2019 шықәса  цәыббрамза 20 азакәан №5019 – авебдаҟьа, 27.09.2019 ш.
  Қырҭтәыла 2020 шықәса  лаҵарамза 21 азакәан №5919 – авебдаҟьа, 25.05.2020 ш.


  Ахәҭаҷ 18. Аконсультациатә ахеилак
  1. Ауаажәларратә аусбарҭа ауаажәларратә алагамҭақәа рҿы иаԥнаҵоит аконсультациатә ахеилак.
  2. Аконсультациатә ахеилак иамоуп 7 алахәылацәа:
  а) 5 ани аби/азакәантә хаҭарнак;
  б) 2 ааӡаҩ-апедагогцәа.
  3. Аконсультациатә ахеилак аӡбамҭала аконсультациатә ахеилак аусураҿ алахәразы иҟалар алшоит иԥхьахар аексперт/аспециалист.
  4. Ауаажәларратә аусбарҭа адиректор азинмчра имоуп аконсультациатә ахеилак аиԥыларақәа абжьы азинда иҽалаирхәыр.
  5. Аконсультациатә ахеилак иалнахуеит аҭаацәа азеиԥш реизара шықәсык аҿҳәарала, абри аҿҳәара знык арҿыцра азинла.
  6. Аконсультациатә ахеилак аусура аҭыԥ иқәҵахоит абри азакәанла, ауаажәларратә аусбарҭа аԥҟарала.
  7. Аконсультациатә ахеилак анапхгара азиуеит аконсультациатә ахеилак анапхгаҩы, дарбану далызхуа аконсультациатә ахеилак алахәылацәа абжьқәа реиҳарала, 2 шықәса аҿҳәарала. Аконсультациатә ахеилак анапхгаҩы дрыԥхьоит, анапхгара азиуеит аконсультациатә ахеилак аиԥыларақәа.
  8. Аконсультациатә ахеилак еизоит ишахәҭоу еиԥш, аха шықәсык аҩныҵҟа 4 еиҵамкәа.
  9. Аконсультациатә ахеилак азинмчра амоуп аӡбамҭа шьҭнахыр ианеиҵаха 4 алахәылак ралахәрала, абжьқәа реиҳарала. Абжьқәа еиҟараны реихшараан аӡбамҭа ишьҭихуеит аконсультациатә ахеилак анапхгаҩы.
  10. Аконсультациатә ахеилак:
  а) еилнаргоит амаҵзура, аҵаратә план ашықәстәи аихшанҵа, аҵаратә дыррақәа реиқәыԥхьаӡа, иҟанаҵоит иашьашәалоу арекомендациақәа;
  б) еилнаргоит аҵаратә усбарҭа афинанстә харџьқәа, амал активқәа рнапхгаратә зҵаарақәа, ауаажәларратә аусбарҭа администрациа иашьашәалоу арекомендациақәа анаҭоит;
  г) аԥҟара иашьашәаланы еилнаргоит ахәыҷқәа рани раби/азакәантә хаҭарнакцәа рышшыбӷьыцқәа, ауаажәларратә аусбарҭа администрациа ианаҭоит арекомендациақәа апроблемақәа рыхҵәаразы;
  д) амуниципалитет америа иашьашәалоу аструқтурак ма уи ала иаҭоу иашьашәалоу инаплактәым (икоммерциатәым) аиуристтә хаҿы есымза иднагалоит арекомендациақәа.
  Қырҭтәыла 2017 шықәса  ԥхынҷкәынмза 26 азакәан №1261 – авебдаҟьа, 29.07.2017 ш.

  Ахәҭаҷ 18¹. Аусбарҭа аперсонал азы ишьақәыргылоу аԥкра
  Аусбарҭаҿ иҟалаӡом аусура далагар "Асагәратә  ахақәиҭреи акьымсреи иаҿагыланы ацәгьаура азықәԥара иазкны" Қырҭтәыла азакәанла иазгәаҭоу асагәратә хақәиҭреи акьымсреи иаҿагыланы ацәгьаура анагӡаразы зус ӡбоу ахаҿы, аус аӡбара ақәхра ма ақәырӡра иамыхәаԥшыкәа. 
  Қырҭтәыла 2020 шықәса  хәажәкырамза 17 азакәан №5753 – авебдаҟьа, 23.03.2020 ш.

Ахы V. Заатәи, ашколаҟынӡа ааӡареи аҵареи амаҵзура, урҭ рыбжьара, ашколтә азыҟаҵаратә программа, адгалара

  Ахәҭаҷ 19. Ан(аб)/азакәантә хаҭарнак иҵара, ицхыраара 
  1. Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара аминистрра Қырҭтәыла азакәанԥҵара иашьашәаланы иарманшәалоит ан(аб)/азакәантә хаҭарнак ицхыраара анацәа, ахәыҷқәа ргәабзиара азҵаарақәа рҿы.
  2. Қырҭтәыла аҵареи аҭҵаарадырреи рминистрра ахатә компетенциа аҩныҵҟа иацхраауеит ан(аб)/азакәантә хаҭарнак иҵара еиуеиҧшым апрограмма анагӡара.
  Қырҭтәыла 2018 шықәса  ԥхынгәымза 5 азакәан №3104 – авебдаҟьа,  11.07.2018 ш.
Қырҭтәыла 2021 шықәса хәажәкырамза 16 азакәан №366 – авебдаҟьа, 18.03.2021 ш

  Ахәҭаҷ 20. Ашколаҟынӡа ааӡареи аҵареи агәыԥқәа реилазаара
  1. Аусбарҭа иауалԥшьоуп еиҿнакаар ихьыԥшым аӷәыԥқәа анаҩстәи ақәратә категориа ахәыҷқәа рҟынтә:
  а) 2 аҟынтә 3 шықәсанӡа - ашколаҟынӡа аҵара актәи ашықәс;
  б) 3 аҟынтә 4 шықәсанӡа - ашколаҟынӡа аҵара а-2-тәи шықәса;
  г) 4 аҟынтә 5 шықәсанӡа - ашколаҟынӡа аҵара а-3-тәи шықәса;
  д) 5 шықәса аҟынтә ашкол алагамҭатә шаҿа актәи аклассаҿ аҭалараанӡа - ашколаҟынӡа аҵара а-4-тәи шықәса - инагӡахоит ашколтә азыҟаҵаратә программа.
  2. Ақәрак змоу ахәыҷқәа иазхаша рхыҧхьаӡара аҟамзараан аусбарҭа азинмчра амоуп еиԥшу ақәра змоу ахәыҷқәа рҟынтәи еиҿнакаар ақәрарацәатә ӷәыԥ 15 хәыҷык еиҳамкәа аилазаарала.
  3. Абри ахәҭаҷ а-2-тәи апунктла иазгәаҭоу аҭагылазаашьаан аусбарҭа иаӡбоит иара ахаҭа иаԥызҵаз иҟны ақәшаҳаҭрала.

  Ахәҭаҷ 21. Ашколаҟынӡа ааӡареи аҵареи арҵаратә-ааӡаратә ашықәс, амш анҵыра 
  1. Ауаажәларратә аусбарҭа арҵаратә-ааӡаратә ашықәс алагамҭеи алгамҭеи ишьақәнаргылоит амуниципалитет.
  2. Ауаажәларратә аусбарҭа арҵаратә-ааӡаратә амш анҵыроуп 9 сааҭк, хынтә акрыфарала.
  3. Ашколтә азыҟаҵаратә программа анҵыроуп мышкы 3 сааҭк.
  4. Аусбарҭаҿ аус зуа ахаҿы иусуратә аамҭа, иџьаустә аизыҟазаашьа даҽа аԥҟарақәак аҭыԥ иқәҵахоит Қырҭтәыла аоргантә закәанла "Қырҭтәыла аџьаустә кодекс".


  Ахәҭаҷ 22. Агәыԥ аҭаӡара, ааӡаҩ-апедагогцәа/ааӡаҩцәа ахәыҷқәа рыҟны аиҟарара
  1. Ашколаҟынӡа ааӡареи аҵареи агәыԥқәа акомплектациа рзухароуп анаҩстәи амаксималтә хыԥхьаӡарақәа ирыхәаԥшны:
  а) 2 аҟынтә 3 шықәсанӡа ахәыҷқәа ргәыԥаҿ алшара ыҟоуп иҟазарц 25 хәыҷы еиҳамкәа;
  б) 3 аҟынтә 4 шықәсанӡа ахәыҷқәа ргәыԥаҿ алшара ыҟоуп иҟазарц 30 хәыҷык еиҳамкәа;
  г) 4 аҟынтә 5 шықәсанӡа ахәыҷқәа ргәыԥаҿ алшара ыҟоуп иҟазарц 30 хәыҷык еиҳамкәа.
  2. Ашколтә азыҟаҵаратә программа агәыԥаҿ алшара ыҟоуп ахәыҷқәа рҵара/рырҵара 5 шықәса аҟынтә ашкол алагамҭатә шаҿа актәи аклассаҿ аҭалараанӡа. Абри агәыԥаҿ ахәыҷқәа рхыҧхьаӡара 30 еиҳамхароуп.
  3. Агәыԥ цыԥхьаӡа аҟны ааӡаҩ-апедагогцәа/ааӡаҩцәа рхыҧхьаӡара иҳәаақәҵахароуп анаҩстәи аизышәарала:
  а) 2 аҟынтә 3 шықәсанӡа ахәыҷқәа ргәыԥаҿ ааӡаҩ-апедагогцәа/ааӡаҩцәа ахәыҷқәа рыҟны реизышәара 1:13 еиҳаны иҟамзароуп;
  б) 3 аҟынтә 4 шықәсанӡа ахәыҷқәа ргәыԥаҿ ааӡаҩ-апедагогцәа/ааӡаҩцәа ахәыҷқәа рыҟны реизышәара 1:15 еиҳаны иҟамзароуп;
  г) 4 аҟынтә 5 шықәсанӡа ахәыҷқәа ргәыԥаҿ ааӡаҩ-апедагогцәа/ааӡаҩцәа ахәыҷқәа рыҟны реизышәара 1:15 еиҳаны иҟамзароуп;
  д) ашколтә азыҟаҵаратә программа агәыԥаҿ ааӡаҩ-апедагогцәа/ааӡаҩцәа ахәыҷқәа рыҟны реизышәара 1:15 еиҳаны иҟамзароуп;

  Ахәҭаҷ 23. Аинклиузивтә заатәи, ашколаҟынӡа ааӡареи аҵареи
  1. Аусбарҭа иарманшәалоит аинклиузивтә ҵара ахәыҷқәа рыдгалара, урҭ ауаҩытәыҩсатә, апсихологиатә, асенсортә, асоциалтә, аемоциатә, алингвисттә, аетникатә, арассатә, арелигиатә, агендертә ма даҽа рҟазшьрбагак иамыхәаԥшыкәа.
  2. Аусбарҭа иауалԥшьоуп инанагӡар аинклиузивтә ҵара апрограммаҿ иалахәу ахәыҷқәа рзы аҵара адгалара, ахәыҷы изеиӷьу аинтересқәа ирылҵшәаны, макьаны иақәнагамзар уи ашколахь ишьҭра, иашьашәалоу ақәра иамыхәаԥшыкәа.
  3. Абри ахәҭаҷ а-2-тәи апунктла иазгәаҭоу аҭагылазаашьаан иӡбоит ахәыҷы иан(иаб)/изакәантә хаҭарнак уи ааӡаҩ-апедагогцәа, иашьашәалоу аспециалистцәа рыҟны аконсультациа иашьаҭакны.
  
  Ахәҭаҷ 24. Ааӡаҩ-апедагог иусура аџьаԥса
  Ааӡаҩ-апедагог иусура аџьаԥса абазистә аҳәаатә хыԥхьаӡара иҳәаақәнаҵоит Қырҭтәыла аиҳабыра анормативтә актла.


                   Ахы VI. Аусбарҭа амониторинг, ахәшьараҭара, аҳасабырба

  Ахәҭаҷ 25. Аусбарҭа аҩныҵҟатәи мониторинг, ахәшьараҭара, аҳасабырба
  1. Аусбарҭа иааԥмырҟьакәа, аамҭа-аамҭала инанагӡоит аҩныҵҟатәи мониторинг, ахәшьараҭара, аҳасабырба.
  2. Ауаажәларратә аусбарҭа аԥҵаҩы есышықәса, амуниципалитет ала ишьақәыргылоу аплан иахәаԥшны иднагалоит ашықәстәи, афинанстә аҳасабырба.

  Ахәҭаҷ 26. Аусбарҭа амуниципалтә контроль
  1. Амуниципалитет америа иашьашәалоу аструқтурак ма амуниципалитет ала иаҭоу инаплактәым (икоммерциатәым) аиуристтә хаҿы абри азакәанла, амуниципалитет ақалақьтә ахеилак ала ишьақәгылоу ҵасла аконтроль азиуеит аусбарҭа ала заатәи, ашколаҟынӡа ааӡареи аҵареи амаҵзура адгалара.
  2. Амуниципалитет америа иашьашәалоу аструқтурак ма амуниципалитет ала иаҭоу инаплактәым (икоммерциатәым) аиуристтә хаҿы ила ауаажәларратә усура аконтроль анагӡара астандартқәа ишьақәыргылахоит Қырҭтәыла аиҳабыра ақәҵарала.
  3. Аусбарҭа аусура аконтроль анагӡара иахықәкны амуниципалитет америа иашьашәалоу аструқтурак ма амуниципалитет ала иаҭоу инаплактәым (икоммерциатәым) аиуристтә хаҿы инаигӡоит:
  а) аусбарҭа ала абри азакәан 15-тәи ахәҭаҷла иазгәаҭоу авторизациа аԥҟарақәа рынагӡара амониторинг;
  б) аусбарҭа ала аҳасабеилыргаратә, афинанстә аусмҩаԥгатә агәаҭареи ахәшьараҭареи;
  г) аусбарҭа ала Қырҭтәыла азакәанԥҵарала ишьақәгылоу даҽа аҭаххарақәа рынагӡара аӷәаҭареи ахәшьараҭареи.
  4. Амуниципалитет америа иашьашәалоу аструқтурак ма амуниципалитет ала иаҭоу инаплактәым (икоммерциатәым) аиуристтә хаҿы азинмчра имоуп аусбарҭа аусура аконтроль анагӡара иахықәкны, заатәи ардыррада дцәырҵыр аусбарҭахь авторизациа аԥҟарақәа рынагӡара аҭыԥан агәаҭаразы.
  5. Амуниципалитет америа иашьашәалоу аструқтурак ма амуниципалитет ала иаҭоу инаплактәым икоммерциатәым аиуристтә хаҿы иуалԥшьоуп аусбарҭа ааӡаратә-арҵаратә программаҿ иалахәу 10 хәыҷык еиҵамкәа ранацәа(рабацәа)/азакәантә хаҭарнакцәа рыҳәарала инаигӡар абри аусбарҭа аплан иалам аконтроль.
  6. Амуниципалитет амер иуалԥшьоуп аусбарҭа аусура аконтроль анагӡара иалҵшәаны иоуз адыррақәа ашықәстәи аҳасабырба аҩныҵҟа иадигалар амуниципалитет ақалақьтә ахеилак.
  Қырҭтәыла 2017 шықәса  ԥхынҷкәынмза 26 азакәан №1261 – авебдаҟьа, 29.07.2017 ш.


       Ахы VII. Заатәи, ашколаҟынӡа ааӡареи аҵареи асистема афинансыркра

  Ахәҭаҷ 27. Заатәи, ашколаҟынӡа ааӡареи аҵареи асистема афинансыркра
  1. Амуниципалитет иауалԥшьоуп есышықәса ахатә биуџьет аҟынтә иоунажьыр иара иаԥнаҵаз аусбарҭақәа рҿы амаҵзура анапхгареи адгалареи рзы ихымԥадатәиу афинансқәа.
  2. Амуниципалитет ала ауаажәларратә аусбарҭа афинансыркра аформа, аҵас, аԥҟарақәа ишьақәнарӷәӷәоит амуниципалитет ақалақьтә ахеилак.

                                 Ахы VIII. Еиҭасуа, аҵыхәтәантәи аԥҟарақәа

  Ахәҭаҷ 28. Еиҭасуа аԥҟарақәа
  1. 2017 шықәса жьҭаарамза 1 аҟынӡа Қырҭтәыла аиҳабыра:
  а) ишьҭнахырц ақәҵара аусбарҭа авторизациа аҵас ашьақәыргылара иазкны;
  б) заатәи, ашколаҟынӡа ааӡареи аҵареи аҳәынҭқарратә стандартқәа, урҭ рыбжьара, ашколтә азыҟаҵаратә арҵаратә аҳәынҭқарратә стандарт, ашьақәырӷәӷәара иахықәкны иаднакыларц анормативтә акт;
  г) ааӡаҩ-апедагог ипрофессиатә стандарт ашьақәырӷәӷәара иахықәкны иаднакыларц анотариалтә акт;
  д) аусбарҭаҿ асанитартә-агигиенатә нормақәа рыхьчара аҵасқәа аҭыԥ иқәызҵоу атехникатә регламент ашьақәырӷәӷәара иахықәкны иаднакыларц анормативтә акт;
  е) аусбарҭаҿ акрыфара аиҿкаара, араион акрыфаратә аԥсазааратә нормақәа аҭыԥ иқәызҵоу атехникатә регламент ашьақәырӷәӷәара иахықәкны иаднакыларц анормативтә акт;
  в) аусбарҭа аргылара-ахыбра, аинфраструктуреи аматериалтә-атехникатә базеи, аргылара-ахыбра аиҿкаара иазкны атехникатә регламент ашьақәырӷәӷәара иахықәкны иаднакыларц анормативтә акт;
  з) амуниципалитет ала аусбарҭақәа рреестр аусмҩаԥгара аҵас, абри ареестраҿ иҭагалатәу адыррақәа, аиндикаторқәа реиқәыԥхьаӡа ашьақәырӷәӷәара иахықәкны иаднакыларц анормативтә акт.
  2. 2017 шықәса жьҭаарамза 1 аҟынӡа Қырҭтәыла аиҳабыра ааӡаҩ-апедагог иусура аџьаԥса абазистә аҳәаатә хыԥхьаӡара аҳәаақәҵара иахықәкны иаднакыларц анормативтә акт.
  3. 2017 шықәса жьҭаарамза 1 аҟынӡа Қырҭтәыла арҵаратә, аҭҵаарадырратә аминистрра:
  а) (иалхуп - 20.09.2018, №3449);
  б) ашколаҟынӡа ааӡареи аҵареи аҳәынҭқарратә стандартқәа раԥҵара, арҿира, аиӷьтәра иахықәкны ауаажәларратә аусбарҭаҿ амониторинг асистема аус адулараз иоунажьырц анормативтә акт;
  г) ааӡаҩ-апедагогцәа рыпрофессиатә арҿиараз атренинг-амодульқәа аус рыдулара, амуниципалитетқәа рзы урҭ реиҭазыҟаҵараз ацхраара иахықәкны иоунажьырц анормативтә акт.
  4. 2017 шықәса жьҭаарамза 1 аҟынӡа амуниципалитет ақалақьтә ахеилак цыԥхьаӡа:
  а) ашколаҟынӡа ааӡареи аҵареи амаҵзура, ашколтә азыҟаҵаратә программа адгалараз амониторингтә, ахәшьараҭаратә, аҳасабырбатә система аус адулара иахықәкны иаднакыларц анормативтә акт;
  б) ашколаҟынӡа  аҵара, ашколтә азыҟаҵаратә программа амаҵзура, аусбарҭа аҩныҵҟатәи амониторингтә, ахәшьараҭаратә система аус адулара иахықәкны иаднакыларц анормативтә акт;
  г) аусбарҭа аперсонал азы аусуратә инструкциақәа, ахымҩаԥгашьеи аетикеи анормақәа рышьақәыргылара иахықәкны иаднакыларц анормативтә акт;
  д) аусбарҭа аперсонал апрофессиатә стандартқәа рышьақәыргылара иахықәкны иаднакыларц анормативтә акт;
  е) ауаажәларратә аусбарҭа адиректор иквалификациатә ҭаххарақәа рышьақәыргылара иахықәкны иаднакыларц анормативтә акт.
  5. Абри азакәан аҭыԥ ақәҵара асфераҟны аус зуа азакәан иаҵанакуа анормативтә актқәа ирзаанхоит аиуристтә мчы урҭ рыҟны аԥсахрақәа ралагалараанӡа ма урҭ рықәыхраанӡа.
  6. Аусбарҭа авторизациа ахықәкқәарзы еиҭасуа апериодны иԥхьаӡоуп апериод 2030 шықәса жьырныҳәамза 1 аҟынӡа.
  7. Еиҭасуа апериодаҿ аусбарҭақәа равторизациа инарыгӡоит Қырҭтәыла аҵареи аҭҵаарадырреи рминистрра анапхгаратә асфераҟны иалоу ауаажәларратә азин аиуристтә хаҿы - аҵара ахаҭабзиара арҿиаратә амилаҭтә центр (анаҩстәиаан - ацентр).
  8. Еиҭасуа апериодаҿ, аха 2022 шықәса ԥхынҷкәынмза 31 иахмырԥакәа, Қырҭтәыла аиҳабыра Қырҭтәыла аҵареи аҭҵаарадырреи рминистрра адгаламҭала, ақәҵарала ишьақәнарӷәӷәоит аусбарҭа ала авторизациа ахысра, иара убас аусбарҭа авторизациа аанкылареи аҟәыхреи аамҭалатәи аҵас (анаҩстәиаан - аамҭалатәи аҵас).
  9. Еиҭасуа апериодаҿ аусбарҭақәа равторизациа анагӡаразы:
  а) Қырҭтәыла аҵареи аҭҵаарадырреи рминистрра анапхгаратә асфераҟны иалоу ауаажәларратә азин аиуристтә хаҿы - аҵара анапхгара аинформациатә система аусбарҭақәа актәи ррегистрациа иахықәкны 2022 шықәса ԥхынгәымза 1 иахмырԥакәа иарҿиоит иашьашәалоу аелектронтә система (анаҩстәиаан - арегистрациатә аелектронтә система);
  б) аусбарҭа, иарбану 2022 шықәса ԥхынгәымза 1 аҟынӡа иназыгӡоу аусура заатәи ааӡареи аҵареи русбарҭа ма ашколаҟынӡа ааӡареи аҵареи русбарҭа асахьала, иарбану изҭаху заатәи ааӡареи аҵареи аусбарҭа ма ашколаҟынӡа ааӡареи аҵареи аусбарҭа астатус аиура, иауалԥшьоуп 2022 шықәса ԥхынгәымза 1 аҟынтә 2023 шықәса жьырныҳәамза 1 аҟынӡа иахысыр актәи арегистрациа арегистрациатә аелектронтә системаҿ;
  б¹) аиндивидуалтә анаплакҩы, дарбану иназыгӡоу заатәи ааӡареи аҵареи амаҵзура адгалара ма ашколаҟынӡа ааӡареи аҵареи амаҵзура адгалара, дарбану изҭаху заатәи ааӡареи аҵареи аусбарҭа ма ашколаҟынӡа ааӡареи аҵареи аусбарҭа астатус аиура, иуалԥшьоуп 2023 шықәса хәажәкырамза 31 алаҵаны дахысыр актәи арегистрациа арегистрациатә аелектронтә системаҿ;
  г) абри апункт "б" ма "б¹" апунктеиҵа иашьашәаланы арегистрациа зызуу аусбарҭа/заатәи ааӡареи аҵареи амаҵзура адызгалоу аиндивидуалтә анаплакҩы ма ашколаҟынӡа ааӡареи аҵареи амаҵзура адызгалоу аиндивидуалтә анаплакҩы иуалԥшьоуп ацентр 2024 шықәса жьырныҳәамза 1 аҟынӡа иадигалар ахатәхәшьараҭара аамҭалатәи аҵас иашьашәаланы. Иара убас, иарбоу аиндивидуалтә анаплакҩы иуалԥшьоуп Қырҭтәыла азакәанԥҵарала ишьақәгылоу ҵасла 2024 шықәса жьырныҳәамза 1 аҟынӡа даиҭар аиуристтә хаҿы абри азакәан 13-тәи ахәҭаҷ иашьашәаланы;
  д) абри апункт "г" апунктеиҵа иашьашәаланы иадгалоу ахатәхәшьараҭара анализ иалҵшәаны ацентр ала ирмазеиу аҳәоу иашьаҭакны 2024 шықәса жьҭаарамза 1 иахмырԥакәа Қырҭтәыла аҵареи аҭҵаарадырреи рминистр идҵала ишьақәырӷәӷәахоит абри апункт "б" апунктеиҵа иашьашәаланы арегистрациа зызуу, абриҵәҟьа апункт "г" апунктеиҵа иашьаҭакны иаҭоу аиуристтә хаҿы ила авторизациа ахысра аихшанҵа.
  10. Абри ахәҭаҷ а-9-тәи апункт "а" апунктеиҵала иазгәаҭоу арегистрациа аелектронтә система амҩасра аҵас ишьақәырӷәӷәахоит Қырҭтәыла аиҳабыра ақәҵарала.
  11. Абри ахәҭаҷ а-9-тәи апункт "б" ма "б¹" апунктеиҵала иазгәаҭоу арегистрациа аелектронтә системаҿ арегистрациа иԥхьаӡоуп иашьашәалоу аусбарҭа/заатәи ааӡареи аҵареи амаҵзура адызгалоу аиндивидуалтә анаплакҩы ма ашколаҟынӡа ааӡареи аҵареи амаҵзура адызгалоу аиндивидуалтә анаплакҩы ила заатәи ааӡареи аҵареи ма ашколаҟынӡа ааӡареи аҵареи, аҵара ахырхарҭала аусура анагӡара азин аҵаҵӷәыс абри ахәҭаҷ а-9-тәи апункт "д" апунктеиҵала иҳәаақәҵоу авторизациа ахысра аихшанҵа азгәаҭарала иарбоу аусбарҭа азы авторизациа ахысра азҵаараз иашьашәалоу аӡбамҭа ашьҭыхраанӡа.
  12. Аусбарҭа/заатәи ааӡареи аҵареи амаҵзура адызгалоу аиндивидуалтә анаплакҩы ма ашколаҟынӡа ааӡареи аҵареи амаҵзура адызгалоу аиндивидуалтә анаплакҩы абри ахәҭаҷ а-9-тәи апункт "г" апунктеиҵала иҳәаақәҵоу аҿҳәараҿы иадрымгалар ахатәхәшьараҭара, ма иарбоу аиндивидуалтә анаплакҩы даимҭар аиуристтә хаҿы ма убриҵәҟьа апункт "д" апунктеиҵала ишьақәгылоу аҿҳәараҿы иадимгалар авторизациаз арзаҳал, уи изықәыххоит заатәи ааӡареи аҵареи ма ашколаҟынӡа ааӡареи аҵареи ахырхарала аусура анагӡара азин.
  13. Аусбарҭа, иарбану 2022 шықәса жьырныҳәамза 1 аҟынӡа иназмыгӡоз аусура заатәи ааӡареи аҵареи аусбарҭа ма ашколаҟынӡа ааӡареи аҵареи аусбарҭа асахьала, иарбану изҭаху заатәи ааӡареи аҵареи аусбарҭа ма ашколаҟынӡа ааӡареи аҵареи аусбарҭа астатус аиура, еиҭасуа апериодаҿ авторизациа ахысра аамҭалатәи аҵас иашьашәаланы. Абри аҵас иакьысуеит еиҭасуа апериодаҿ аусбарҭа ала ҿыц авторизациаз аҭахҳәага (авторизациаз мап ацәкраан) ма ҿыц авторизациаз аҭахҳәага (иацҵаны заатәи ааӡареи аҵареи аусбарҭа ма ашколаҟынӡа ааӡареи аҵареи аусбарҭа астатус аиура аҭахызараан) адгалараз ма абри ахәҭаҷ 12-тәи апунктла иазгәаҭоу аҭагылазаашьаан аусбарҭазы аусура анагӡара азин ақәыхра.
  14. Еиҭасуа апериодаҿ аусбарҭа авторизациа азҵаараз аӡбамҭа шьҭнахуеит заатәи, ашколаҟынӡа ааӡареи аҵареи аусбарҭақәа равторизациатә ахеилак (анаҩстәиаан - авторизациатә хеилак). Авторизациатә хеилак алахәылацәа Қырҭтәыла аҵареи аҭҵаарадырреи рминистрра адгаламҭала иаиҭоит, рхы иақәиҭыитәуеит Қырҭтәыла апремиер-министр. Авторизациатә хеилак алахәылацәа русура аџьаԥса ацӡам. Авторизациатә хеилак азинмчрақәа, аусура аҵас иҳәаақәҵахоит аамҭалатәи аҵасла.
  15. Авторизациатә хеилак аамҭалатәи аҵас иашьашәаланы ишьҭнахуеит анаҩстәи аӡбамҭақәа руакы:
  а) авторизациа анашьара иазкны;
  б) авторизациа мап ацәкра иазкны;
  г) авторизациа аҟәыхра иазкны;
  д) авторизациа аанкылара иазкны.
  16. Аусбарҭа авторизациа астандартқәа рыла ишьақәгылоу аҭаххарақәа рышьашәалара ишьақәыргылахоит аамҭалатәи аҵасла.
  17. Аусбарҭа аусура анагӡара азин амхра ма авторизациа мап ацәкра иазкны ма авторизациа аҟәыхра иазкны аӡбамҭа ашьҭыхраан аиуристтә хаҿы азинмчра имоуп ацентр авторизациаз аҭахҳәага иадигалар аусура анагӡара азин ақәхра арыцхә аҟынтә ма авторизациа мап ацәкра иазкны ма авторизациа аҟәыхра иазкны аӡбамҭа ашьҭыхра аҟынтә шықәсык ашьҭахь.
  18. Авторизациа анашьара иазкны ма авторизациаз мап ацәкра иазкны аӡбамҭа ишьҭыххоит аусбарҭа ала авторизациаз аҭахҳәага адгалара аҟынтә 180 акалендартә мшы аҩныҵҟа.
  19. Еиҭасуа апериодаҿ ацентр иарманшәалоит авторизациа зызуу аусбарҭа ала иадгалоу заатәи ааӡареи аҵареи амаҵзура ма ашколаҟынӡа ааӡареи аҵареи амаҵзура авторизациа астандартқәа реишьашәалара ашьақәыргыларазы амониторинг анагӡара аамҭалатәи аҵас иашьашәаланы. Еиҭасуа апериодаҿ ацентр иара убас иауалԥшьоуп аусбарҭа ааӡаратә-арҵаратә программаҿ иалахәу 10 хәыҷык еиҵамкәа ранацәа (рабацәа)/азакәантә рхаҭарнакцәа рыҳәарала инанагӡар абри аусбарҭа амониторинг.
  20. Абри азакәанла иазгәаҭоу аорганқәа, иарбанқәоу иназыгӡоу аусбарҭа аусура аконтроль, ируалԥшьоуп аконтроль (абри азакәан 26-тәи ахәҭаҷ а-3-тәи апунктла иазгәаҭоу аусмҩаԥгатәқәа рыда) анагӡара алҵшәақәа ирызкны аинформациа иадыргалар ацентр, иарбану азинмчра змоу иарбоу аинформациа иашьаҭакны инанагӡар аусбарҭа амониторинг.
  21. Авторизациа аҟәыхра иазкны ма авторизациа аанкылара иазкны аӡбамҭа ишьҭыххоит аусбарҭа ала авторизациатә ҭаххарақәа рынагӡара агәаҭара иазкны ацентр адиректор идҵа аҟаҵара аҟынтә 90 акалендартә мшы аҩныҵҟа. Абри аҿҳәара амҩасра иаанкылоуп ҳәа иԥхьаӡоуп авторизациатә хеилак ала иарбоу аусбарҭа азы иашьашәалоу аԥынгыла ариашаразы иҳәаақәҵоу аҿҳәара аҩныҵҟа.
  22. Еиҭасуа апериодаҿ Қырҭтәыла аҵареи аҭҵаарадырреи рминистрра анапхгаратә асфераҟны иалоу ауаажәларратә азин аиуристтә хаҿы - аҵара анапхгара аинформациатә система иауалԥшьоуп Қырҭтәыла аиҳабыра ақәҵарала ишьақәырӷәӷәоу заатәи, ашколаҟынӡа ааӡареи аҵареи аамҭалатәи анапхгара аинформациатә система амҩаԥгара аҵас иашьашәаланы иарманшәалар заатәи, ашколаҟынӡа ааӡареи аҵареи аамҭалатәи анапхгара аинформациатә система ахадара азура, иарбоу система амуниципалитетқәа, ацентр имарианы иазнеиуеит.
  23. Амуниципалитет иауалԥшьоуп иарманшәалар абри ахәҭаҷ 22-тәи апункт иашьашәаланы заатәи, ашколаҟынӡа ааӡареи аҵареи аамҭалатәи анапхгара аинформациатә система аҟынтә иаиуз адыррақәа раартызаара, иара убас абри адыррақәа ауаажәларратә азин аиуристтә хаҿы изы - Қырҭтәыла астатистика амилаҭтә усура азы имарианы азнеира.
  24. Еиҭасуа апериодаҿ аусбарҭа ала авторизациа ахысраан абри азакәан 16-тәи ахәҭаҷла иазгәаҭоу аусбарҭа авторизациа 4 шықәсатәи аҿҳәара иарбоу аусбарҭа ала авторизациа ахысра арыцхә аҟынтә иԥхьаӡахоит.
  25. Еиҭасуа апериодаҿ аамҭалатәи аҵасла алшара ыҟоуп иаарԥшхар абри азакәан 22-тәи ахәҭаҷла иҳәаақәҵоу еиԥшым ааӡаҩ-апедагогцәа/ааӡаҩцәа ахәыҷқәа рыҟны реизышәара.
  Қырҭтәыла 2017 шықәса хәажәкырамза 23 азакәан №493 – авебдаҟьа, 27.03.2017 ш.
  Қырҭтәыла 2018 шықәса цәыббрамза 20 азакәан №3449 – авебдаҟьа, 09.10.2018 ш.
  Қырҭтәыла 2018 шықәса  ԥхынҷкәынмза 6 азакәан №3910 – авебдаҟьа, 14.12.2018 ш.
  Қырҭтәыла 2020 шықәса  ԥхынҷкәынмза 30 азакәан №46 – авебдаҟьа, 30.12.2020 ш.
  Қырҭтәыла 2022 шықәса  жәабранмза 15 азакәан №1377 – авебдаҟьа,  23.02.2022 ш.
  Қырҭтәыла 2022 шықәса  ԥхынҷкәынмза 16 азакәан №2435 – авебдаҟьа, 27.12.2022 ш.


  Ахәҭаҷ 29. Азакәан аус арура
  1. Абри азакәан, абри азакәан актәи - 27-тәи ахәҭаҷқәа рыда, аусура иалагарц иашаарыларҵәахазҵәҟьа.
  2. Абри азакәан актәи - 14-тәи ахәҭаҷқәа, 15-тәи ахәҭаҷ актәи апункт "а", "г" - "е" апунктеиҵақәа, а-2-тәи апункт, 16-тәи -19-тәи, 21-тәи, 23-тәи - 27-тәи ахәҭаҷқәа аусура иалагарц 2017 шықәса абҵарамза 1 аҟынтә.
  3. Абри азакәан 15-тәи ахәҭаҷ актәи апункт "б" апунктеиҵа, 22-тәи ахәҭаҷ 2017 шықәса абҵарамза 1 аҟынтә аусура иалагарц уи аусбарҭа азы, аргыларатә азин азакәанла ишьақәгылоу ҵасла иззоужьу абри азакәан 28-тәи ахәҭаҷ актәи апункт "в" апунктеиҵала иазгәаҭоу анормативтә акт адкылара ашьҭахь.
  4. Абри азакәан 15-тәи ахәҭаҷ актәи апункт "б" апунктеиҵа, 22-тәи ахәҭаҷ 2020 шықәса мшаԥымза 1 аҟынтә аусура иалагарц уи аусбарҭа азы, аргыларатә азин азакәанла ишьақәгылоу ҵасла иззоужьу абри азакәан 28-тәи ахәҭаҷ актәи апункт "в" апунктеиҵала иазгәаҭоу анормативтә акт адкылара аамҭазы.
  5. Абри азакәан 20-тәи ахәҭаҷ аусура иалагарц 2018 шықәса мшаԥымза 1 аҟынтә.
  Қырҭтәыла 2017 шықәса хәажәкырамза 23 азакәан №493 – авебдаҟьа, 27.03.2017 ш.

  Қырҭтәыла апрезидент Гиорги Маргвелашвили


  Қәҭешь, 
  2016 шықәса рашәарамза 8
  №5366

